
Innleiing 
Kvalitetssikring av PhD-studiet vart implementert i studieåret 2004/2005. I rapporten for 
2004/2005 vart det fokusert på tre kvalitetsaspekt med særskilt fokus på PhD-studiet; 
Inntakskvalitet, programkvalitet og resultatkvalitet. Denne rapporten tar utgangspunkt i alle 
kvalitetsaspekta for kvalitetssikring ved UiTø. SV-fakultetet har to PhD-program, PhD-
programmet i kultur- og samfunnsfag og PhD-programmet i psykologi.  
 
Til saman har fakultetet ansvar for 181 doktorgradkandidatar (juni 2006):   

• PhD-programmet i kultur- og samfunnsfag har 66 studentar,  
• PhD-programmet i psykologi har 10 studentar 
• Dr.polit. har 75 studentar  
• Dr.art. har 22 studentar.  
• Dr.psychol. har 8 studentar  

 
 
Nye tilhøve som har skjedd i rapporteringsperioden 2005/2006 med innverknad på PhD-
studiet ved SV-fakultetet:  
 
Forskingskoordinator 
Forskingskoordinatorrolla ved SV-fakultetet er organisert bort frå 01.01.2006. Mykje av 
arbeidet tillagt den rollen er no delt mellom doktorgradsutvalet, prodekan forsking og 
institutta.  
 
Prodekan forsking 
Prodekan har -  ut over den generelle instruksen -  eit særleg ansvar for forsking og 
forskarutdanning. Prodekan forsking deltar fast på doktorgradsutvalet sine møter, utan 
stemmerett.  
 
Revidering av PhD-program i kultur- og samfunnsfag og PhD-program i psykologi  
Den nye universitetslova  – Lov 01.04.2005 om universitet og høgskular (UHL) – tok til å 
gjelde frå 01.08.2005. I samband med dette vedtok Universitetsstyret nye forskrifter for 
graden philosophiae doctor (PhD) 15.12.2005 med verknad frå 01.01.2006. Fakulteta vart 
bedt om å revidere PhD-programma for å tilpasse desse til dei nye forskriftene. PhD-
programmet skal ikkje behandlast av Universitetsstyret, då fakulteta er øvste 
behandlingsinstans. Fakultetsstyret ved SV-fakultetet har godkjent det reviderte PhD-
programmet for kultur- og samfunnsfag og PhD-programmet i psykologi, som gjeldande frå 
12.06.2006. 
 
SV-fakultetets fleirfaglege forskarskole ”Citizenship, Encounters and Place Enactment in the 

North” - CEPIN  
SV-fakultetet vart tildelt forskarskole (CEPIN) av Universitetsstyret 13.10.2005. CEPIN er eit 
fagleg samarbeid mellom fleire av fakultetets institutt, samt NORUT Samfunn. I vid forstand 
er det mange vitskapelige tilsette som arbeider med problemstillingar knytt til temaet, men 
med opprettinga av forskarskolen har intensjonen vore å ”spisse” kompetansen og samtidig 
etablere eit aktivt miljø omkring felles faglege problemstillingar.  
 
Før saka vart behandla av Universitetsstyret vedtok SV-fakultetet i juni 2005 betenking for 3 
nyoppretta stillingar knytt til CEPIN: 2 universitetsstipend og 1 postdoktorstipend. 
Fakultetsleiinga vedtok også å bruke midlar på professor II-stillingar: professor Jonathan 

Friedman (Lunds Universitet) f.o.m. 01.01.2006 og professor Kirsten Simonsen (Roskilde 
Universitetssenter) f.o.m. 01.04.2006. I tildelinga frå Universitetstyret ligg det lønnsmidlar for 
4 nye universitetsstipend, samt ein postdoktorstipendiat. Dvs. at samla bemanning pr. 2006 vil 
vere 2 professor II-stillingar, 2 postdoktorstipend (1 er tilsatt og 1 skal lysast ut) og 6 
stipendiatar (4 er tilsatt og 2 er under utlysing). Stipendiatane og postdoktorane er tilsett ved 
institutt, og pliktarbeidet til stipendiatane er delt 50% mellom instituttet og CEPIN. 
Styringsgruppa for forskarskolen er satt saman av 7 vitskapleg tilsette, derav ein er fagleg 
leiar. I tillegg er sekretærfunksjon for styret tillagt forskingsstaben ved SV-fakultetet.    
 
Tilknyting til andre forskarskolar 
Doktorgradsutvalet vedtok tidlegare i år (2006) og knytte seg til den nasjonale forskarskolen 
"Tekst, bilde, lyd, rom" (der Humanistisk fakultet ved UiTø er med i samarbeid med NTNU, 
UiB, HiA). Dette betyr at alle som er tatt opp på doktorgradsprogramma i kultur- og 
samfunnsfag ved fakultetet kan nytte seg av tilbod med seminar, kurs og midlar som gis av 
denne forskarskolen.  

1. Inntakskvalitet  
 
 
 
 
 
 

Opptak haust 2005 og vår 2006 
PhD-program i kultur- og samfunnsfag:  
Hausten 2005 behandla doktorgradsutvalet 12 opptakssaker. 5 vart ikkje tatt opp på bakgrunn av 
fagleg vurdering, manglande finansiering og/eller manglande rettleiarkapasitet.   
 
Våren 2006 behandla doktorgradsutvalet 20 opptakssaker. 5 vart ikkje tatt opp på bakgrunn av 
fagleg vurdering.  
 
Fordelt på institutt:  
9 institutt 
 

Haust 2005 Vår 2006 Totalt i studieåret 2005/2006 

Arkeologi   Ingen 
Filosofi 1  1 
Historie  2 2 
Pedagogikk 2 4 6 
Planlegging  1 1 
Religion  1 1 
Sosialantropologi   Ingen 
Sosiologi 2 3 5 
Statsvitskap  2 4 6  

 
Til saman i studieåret 2005/2006 er 22 PhD-studentar tatt opp på PhD-program i kultur- og 
samfunnsfag. Det er viktig å merke seg at dette er rapportert ut frå saker doktorgradsutvalet har 
behandla hausten 2005 og våren 2006 (opptaksperioden/startperioden til desse 22 kan variere 
pga. at stipendiatar som er tilsett på institutt skal søke opptak på PhD-program innan 3 månadar 
etter tilsetting).   
 
PhD-program i psykologi:  
PhD-utvalet for psykologi har behandla tre opptakssaker i studietåret 2005/2006. Alle desse tre 
søkarane vart tatt opp. Eitt opptak gjeld universitetsstipend, og to studentar er tatt opp med 
ekstern finansiering. Doktorgradsstudentane med ekstern finansiering held begge til på 
Austlandet.  
 
Alle opptak, registrering av avtalar, kurs innanfor opplæringsdelen, rettleiar, prosjektendringar 
eller anna  vert no registrert i FS og Doculive, noko som gjer saksbehandlinga mindre 
personavhengig og fører til auka kvalitet og oppfølging for studentane.  

Dispensasjonar 

PhD-utvalet i psykologi har gitt 1 dispensasjon frå krav til opptak. Éin av doktorgradsstudentane 
har karakteren 2,7 på hovudfagsoppgåva. I følgje ordlyden i PhD-programmet skulle denne 
søkaren vanlegvis ikkje verte tatt opp: ”Kandidater med dårligere snitt enn B (eller tilsvarende) 

Mål:  
At PhD-studentane sine forkunnskapar er i samsvar med dei faglege krava som vert stilt i 
kvart studieprogram. For å verte tatt opp på eit doktorgradsprogram må søkaren ha fullført 
ein mastergrad eller tilsvarande utdanning som fakultetet har godkjent.  

på fordypningsblokken i bachelorgraden og B på masteroppgaven, eventuelt hovedoppgaven 

innenfor profesjonsstudiet, vil vanligvis ikke bli tatt opp”. Ut frå ein samla vurdering, der 
prosjektbeskrivingas kvalitet og søkarens daglegvirke i eit forskingsmiljø vart lagt vekt på, 
avgjorde PhD-utvalet likevel at søkaren skulle tas opp.   

Finansiering og utdanning til grunn for opptak 

Kva utdanning som ligg til grunn for opptak (grad, lærestad, land etc.) til PhD-program i kultur 
og samfunnsfag er ikkje undersøkt.  
 
PhD-program i psykologi:  
 
Student Finansiering Utdanningsbakgrunn 
1 Universitetsstipendiat Cand.Psychol., UiTø 
2 Fast tilsatt ved forskingsinstitutt Cand.Psychol., UiO 
3 Fast tilsatt ved forskingsinstitutt Cand.Psychol., UiO 

Rekrutteringssituasjon 

PhD-program i kultur- og samfunnsfag:  
I forhold til talet på søkarar til opptak ser rekrutteringssituasjonen god ut. Dette ser ein både ved 
utlysingar av universitetsstipend og søkarar med andre finansieringskjelder. Fakultetet har mange 
doktorgradsstudentar tilsett ved andre forskingsinstitusjonar (særskilt i Nord-Noreg). Tala 
varierar naturleg mellom institutta. Ser ein på uteksaminerte masterstudentar frå SV-fakultetet i 
fjor (kalenderåret 2005) var talet på 161, medan 22 PhD-studentar er tatt opp i studieåret 
2005/2006.     
 
PhD-program i psykologi:  
Det vart lyst ut fire stipendiatstillingar på Institutt for psykologi i løpet av studieåret 2005/2006.   
Til saman var det åtte søkarar på desse stillingane. Fram til no har ein hovudsakleg rekruttert 
tidlegare studentar ved profesjonsstudiet ved UiTø til utlyste stipendiatstillingar ved IPS, men ein 
opplever ein viss auke i søkarar med bakgrunn utanfrå UiTø. I tillegg er talet på søkarar med 
ekstern finansiering auka. Fleire av desse har utdanningsbakgrunn frå andre institusjonar enn 
UiTø.  
 
Ein ønskjer fleire doktorgradsstudentar på PhD-programmet i psykologi, men instituttet opplever 
at hovudproblemet er manglande finansieringsskilder.  
 

Utfordringar   
PhD-program i kultur- og samfunnsfag:  

• Oppnemning av birettleiar.  
Utvalet støtter ikkje (økonomisk) birettleiar for studentar, det er opp til institutta å avgjere 
dette og institutta har ulike praksis på området.    

• Erfaringsbasert master  
I forkant av endringane i forskrift vart det arbeidd med denne saka. Endring er kome inn i 
forskrift. Dei ulike fagmiljø har ulike tilnærmingar til dette.    

• Nye rutinar for saksbehandling.  
I arbeidet med saksbehandling av opptakssaker er det ei utfordring at det er 2 
søknadsfristar i året, men reelt sett er det opptakssaker jamleg heile året.  

 
PhD-program i psykologi:  

• Instituttet har kapasitet til å rettleie fleire doktorgradsstudentar og PhD-utvalet for 
psykologi har kapasitet til å ta opp fleire i programmet. Éin av årsakene til at ikkje fleire 
vert tatt opp er manglande finansiering, dvs. at for få stipendiatstillingar vert lyst ut. 

Tiltak 
 
 
 
 
 
 
 

2. Innsatskvalitet  
 
 
 
 
 
 
PhD-program i kultur- og samfunnsfag:  
Doktorgradsutvalet skal gje alle studentane høve til å fullføre opplæringsdelen og har p.t. berre 
eitt emne som går fast. Det er Vitskapsteori med etikk, eit obligatorisk tipoengsemne i 
opplæringsdelen. Kurset vert tilbydd i tre emnar; 10 studiepoeng, 5 studiepoeng og tre 
studiepoeng. Kurset har ei samling kvart semester, det er obligatorisk deltaking på to samlingar i 
valfrie semester. Fram t.o.m. hausten 2005 har fagansvarleg i Vitskapsteori med etikk vore 
professor Willy Guneriussen i kraft av forskingskoordinatorrolla han har hatt. Våren 2006 har 
dekan / professor Petter Nafstad hatt fagansvaret for kurset. Det er uavklara kven som skal ha 
fagansvar for kurset i framtida.    
 
Andre emne som fagleg teori, varierande tema og metodekurs vert arrangert ved høve. 
Doktorgradsutvalet og administrasjon arbeidar framleis med å utarbeide planar for eit fast 
metodekurs (annakvart år innanfor fagområda kvantitativ metode og kvalitativ metode). Det er 
institutta og fagmiljøa som arrangerar PhD-emna etter godkjenning av emna i utvalet og med 
administrativ støtte frå forskingsstaben. Utvalet kan også gje økonomisk støtte til PhD-emne ved 
søknad om det.  
 
Doktorgradsutvalet har i studieåret 2005/2006 godkjent 11 PhD-emner, der ulike institutt har 
vore arrangørar. Fjorårets rapport viste til 9 forskarkurs i studieåret 2004/2005, så det er ein auke 
i talet på PhD-emner ved SV-fakultetet.  
  
Oversikt over emna ligg som vedlegg 1: Oversikt over 8000-emner tilbydt siste år 

Doktorgradsutvalet. 
 
PhD-program i psykologi:  
PhD-utvalet i psykologi har i studieåret 2005/2006 godkjent 4 PhD-emner. Oversikt over emna 
ligg som vedlegg 2: Oversikt over 8000-emner tilbydt siste år PhD-utvalet i psykologi. Ingen av 
desse emna vert arrangert fast. PhD-utvalet i psykologi arrangerar likevel 8000-emner i blant 
anna eksperimentell design og statistikk og forskingsetikk jamleg, og ein søker å formalisera 
desse med faste undervisningstilbod annakvart år for å gi doktorgradsstudentane betre oversikt 
over kva for emne dei vert tilbydt i løpet av utdanninga, og kva tid dei kan ta desse emna.  
 
Kvalitetsforumet for doktorgradsstudentane (sjå kapittel 5 for meir informasjon om 
kvalitetsforumet) legg vekt på at kurstilbodet er for lite i forhold til doktorgradsstudentanes 
behov. Spesielt har det kome ønskjer om fleire kurs i kvantitative metodar, til dømes ”mixed 

Mål:  
Fakultetet skal ha ein ressursbruk i PhD-programma som legg forholda til rette for god 
undervisning og som samtidig skal vere godt avstemt i forhold til den samla 
ressursbruken og dei andre oppgåvene fakultetet har.  

• Nytilsette stipendiatar ved institutta skal inn i FS (Felles Studentsystem) så snart 
tilsetting har skjedd. Problemstillinga er at forskingsstaben ikkje veit om 
nytilsette før dei søker opptak. Det må lagast nye rutinar for å fange opp desse 
nytilsette stipendiatane og få dei rapportert inn i FS.  

models”, ”meta-analyser”, og log-lineær analyse. Nye doktorgradsstudentar ønskjer også kurs i 
varians- og regresjonsanalyse så tidleg som mogleg i studiet.  
 
Stipendiatgruppa ønskjer i tillegg at kurs i teknologispesifikke datainnsamlingsmetodar, som til 
dømes EEG eller MR/fMRI/PET, kan definerast som poenggivande i forhold til opplæringsdelen. 
PhD-utvalet for psykologi krev eit visst omfang på slike kurs for at dei skal godskrivast med 
studiepoeng.  
 
Fleire etterlyser meir informasjon om eksterne kurs på norske og utanlandske universitet, og kurs 
som vert arrangert på andre fakultet ved UiTø (t.d. Med.fak.). Administrasjonen vil auke 
innsatsen for dette ønsket og har blant anna ordna tilgang til fellesnordisk e-postliste der 
publisering av PhD-kurs er tema. Slik kursinformasjon vert også etterspurt av studentar ved fleire 
andre institusjonar og nasjonar. 
 
Ikkje-poenggivande kurs:  
I tillegg vart det arrangert følgjande ikkje-poenggivande kurs for fakultetets doktorgradsstudentar  
i perioden:  

1. 2. desember 2005: Veilederkurs.  
Arrangert av det humanistiske fakultet i samarbeid med doktorgradsutvalet ved SV-
fakultetet. Forelesar leigd inn frå NTNU, Førsteamanuensis Ingvill Folkvord.  

2. 13.-14. mars 2006: Skrivekurs for doktorgradsstudentar.  
Arrangert av doktorgradsutvalet, forelesar leigd inn frå NFH, professor Svein Jentoft.  

3. 11.-12. mai 2006: Avhandlingskurs / skrivekurs for PhD-studentar.  
Arrangert av det humanistiske fakultet i samarbeid med doktorgradsutvalet ved SV-
fakultetet, forelesar førsteamanuensis Ingvill Folkvord leigd inn frå NTNU.  

 
Forskingsseminar / leseseminar:  
Dei fleste institutta har regelmessige leseseminar/forskingsseminar for sine tilsette og 
faginteresserte. Slike seminar er ein viktig møteplass og utviklingsarena for PhD-studentane.  

Administrative ressursar 

Til disposisjon for PhD-studiet har SV-fakultetet i studieåret 2005/2006 totalt 2,1 årsverk som 
administrative ressursar. PhD-programmet i kultur- og samfunnsfag har cirka 1,5 årsverk og 
PhD-programmet i psykologi har 0,6 årsverk.  

Faglege ressursar 

PhD-program i kultur- og samfunnsfag:  
Det er ikkje gjort ei undersøking av faglege ressursar tilgjengeleg for PhD-programmet i kultur- 
og samfunnsfag til undervisning og rettleiing (i årsverk).   
 
Talet på studentar i forhold til rettleiarkapasitet er ikkje undersøkt siste studieår. Men i fjor (juni 
2005) vart det laga ei oversikt over tal på kandidatar pr. rettleiar (DL 22200500423). Fjorårets 
undersøking viste at det stort sett er ei god fordeling av studentar blant rettleiarar, men at nokre 
rettleiarar har mange studentar. Når rettleiarar har 4 studentar (både master- og doktorgrad) er 
arbeidstidsnormalen brukt opp. Ein rettleiar kan dermed ha max 4 doktorgradsstudentar innanfor 
opptaksperiode (det er då ikkje tatt omsyn til masterstudentar som kjem i tillegg). 
 
Litt statistikk ut frå rettleiarrapporten i fjor (totalt ca 65 rettleiarar, 136 studentar):  
(dette er hovudrettleiarar, dersom same person også er birettleiar kjem det utanom). 
Kandidatar innanfor opptaksperiode: 

• Det er 3 rettleiarar som har 4 studentar å rettleie innanfor opptaksperioden.  
• Det er 9 som har 3 studentar å rettleie innanfor opptaksperioden.   

Kandidatar utanfor opptaksperiode: 
• Det er 7 rettleiarar som har mellom 5 og 9 studentar å rettleie totalt.  

PhD-program i psykologi:  
Institutt for psykologi har 24 fast tilsette med professor- eller 1.amanuensis kompetanse. Av 
desse var to ansvarleg for 8000-emner i studieåret 2005/2006, og ni er rettleiarar for 
doktorgradsstudentar. PhD-utvalet vurderar undervisningskapasiteten på instituttet som god. Dei 
tilsette på instituttets kan undervise på forskarkurs innanfor eit breitt spekter av faglege områder, 
og PhD-utvalet ”bestiller” jamleg kurs frå desse. I tillegg er det vanleg praksis å invitere eksterne 
forskarar til å undervise på 8000-emner, dvs. forskarar ved andre fakultetet (t.d. Med.fak) og 
forskarar frå utlandet. Gjesteforskarar eller besøkande forskarar vert ofte spurt om dei kan 
arrangere og undervise på 8000-emner, gjerne ”smale” kurs på høgt nivå. Slike kurs viser seg å 
vere spesielt populære.  
 
Institutt for psykologi har god kapasitet til å rettleie fleire doktorgradsstudentar. Ein del av dei ni 
som er rettleiar er rettleiar for fleire doktorgradsstudentar, men ingen rettleiar fleire enn tre. Det 
vil like fullt vere ein fordel om fleire tilsette på instituttet kjem inn i rettleiingsarbeidet.  

Samansetning av Doktorgradutvalet 

Doktorgradsutvalet vedtok i møte 13. februar 2006 (sak Dr.U-17/06) å utvide utvalet med 1 
studentrepresentant. Bakgrunnen var å samsvare samansetninga med ny forskrift for PhD-graden. 
Utvalet har ein vitskapleg representant frå kvart av dei 9 institutta, og 3 studentrepresentantar, i 
tillegg møter prodekan forsking utan stemmerett og stabsleiar for forskingsadministrasjon er 
sekretær.  
 

Utfordringar  
PhD-program i kultur- og samfunnfag:  

• Utvalet har mottatt spørsmål om instituttleiar sin rolle i kvalitetssikringsarbeidet på 
bakgrunn av den arbeidsbelastning dette medfører. I arbeidet med kvalitetssikringa mottar 
utvalet framdriftsrapportane og sender dei til institutta med informasjon om at 
instituttleiar kan og bør dele arbeidet med nestleiar.  

 
PhD-program i psykologi:  

• Etablere 8000-emner som går fast (for eksempel hvert andre år) 
• Arrangere nok kurs til å tilfredsstille behovet blant doktorgradsstudentene 
• God og jevnlig informasjon om forskerkurs  
• Invitere flere eksterne forskere til å arrangere forskerkurs 
• Benytte flere ansatte som veiledere 

 

Tiltak 
 

 
 
 
 
 
 
 
 

PhD-program i kultur- og samfunnsfag:  

• Utvalet må avklara fagansvaret for Vitskapsteori med etikk 
• Utvalet må fortsette arbeidet med planar om eit fast metodekurs 

PhD-program i psykologi:  

• Formalisere 8000-emner i blant anna eksperimentell design og statistikk og 
forskingsetikk, og tilby desse emna minst annakvart år. Ansvar PhD-utvalet og 
administrasjonen.  

3. Resultatkvalitet 
 
 
 
 
 
 

Reelt tal på doktorgradsstudentar  

PhD-program i kultur- og samfunnsfag:  
Doktorgradsutvalet har ansvar for 163 doktorgradkandidatar.   
 
I februar 2006 kom det inn svar frå 123 i samband med framdriftsrapporteringane. Av gruppa 
som ikkje har levert framdriftsrapportar er det to forklaringar: 

1) dei som var tatt opp på program i siste halvdel av 2005 trenger ikkje rapportere (har lite å 
rapportere om) og  

2) dei som var/er i ulike permisjon ved utsending av rapportskjema har ikkje levert og er 
heller ikkje purra på.  

Av dei innleverte framdriftsrapportane har 4 svara at dei ikkje reknar seg som aktive 
doktorgradsstudentar.  
 
PhD-program i psykologi:  
PhD-utvalget i psykologi har ansvaret for 18 doktorgradsstudentar. Åtte av desse tilhøyrer det 
gamle Dr.Psychol-programmet, medan dei ti resterande er tatt opp på PhD-programmet. To av 
studentane i Dr.Psychol-programmet skal disputere i hhv oktober og november, og to er under 
bedømming.  
 

Avlagte doktorgrader 2005/2006 
 
 Haustsemesteret 

2005 
Vårsemesteret 
2006  

Til saman i studieåret 
2005/2006  

Dr.philos  2 2 kreert til dr.philos 
Dr.art 4 2 6 kreert til dr.art 
Dr.polit 3 3 6 kreert til dr.polit 
Dr.psychol  1 1 kreert til dr.psychol 
PhD (både i psykologi og 
kultur- og samfunnsfag 

  Ingen er kreert PhD 

Til saman:  7  8  15 disputasar  
 
Fjorårets rapport for studieåret 2004/2005 meldte om 11 disputasar den perioden, så det er ein 
auke i talet på disputasar, med 4 fleire i studieåret 2005/2006.  

Disputasar i forhold til studentar totalt 

Siste studieår er det tatt opp 25 studentar og det er registrert 15 disputasar (2 kreert til dr.philos). 
I fjor (studieåret 2004/2005) var det tatt opp 34 studentar og arrangert 11 disputasar.  

Refusjonar (alle typar) – differensiert på første- og andregangs innlevering. 

For kalenderåret 2005 vart 5 avhandlingar underkjent og hittil i 2006 har 2 avhandlingar vorte 
underkjent. Alle desse 7 avhandlingane var innlevert for første gong, ingen 2. gangsinnleveringar 
er underkjent i denne perioden.  
 

Målsettinga for resultatkvaliteten er identisk med programkvaliteten:  
SV-fakultetet skal gi alle sine PhD-studentar tilbod om opplæring på høgt vitskapleg 
nivå. Forskarutdanninga skal vere lagt opp slik at den skal kunne fullførast innanfor 
normert tidsramme 

Fråfall  

I studieåret 2005/2006 har forskingsadministrasjonen ved SV-fakultetet mottatt ein (1) melding 
om fråfall. Studenten gav i brevs form (datert september 2005) melding om at 
doktorgradsarbeidet vert avslutta (pga. sjukdom).  

Brutto- og netto gjennomføringstid 

PhD-program i psykologi:  
Både brutto- og netto gjennomføringstid på den eine avlagte Dr.psychol-graden er 3,83 år. 

Studentar over normert tid 

PhD-program i kultur- og samfunnsfag:  
Av 154 studentar som fekk tilsendt framdriftsrapportskjema for 2005 (123 innleverte svar) viser 
det seg at 67 har starta før 2002 (og 38 av desse starta på nittitalet). Dermed er dei over normert 
tid dersom dei ikkje har registrerte permisjonar og liknande som gjev forlenga studierett. 
Rutinane for å registrere permisjonar på doktorgradsstudentar har vore for dårleg hjå oss og det 
er fleire her som skal ha godkjente permisjonar registrert. Der er vanskeleg å seie nøyaktig kor 
mange av dei 67 som reelt sett er over normert tid, men minst ein tredjepart av dei er det. 
Arbeidet med å få ned talet på studentar over normert tid må fortsette for doktorgradsutvalet og 
SV-fakultetet.  
 
PhD-program i psykologi:  
Alle PhD-studentene (dvs. 10), er innanfor normert studietid. Framdriftsrapportane (sjå kapittel 
5) indikerar at framdrifta til desse doktorgradsstudentane, med unntak av éin, er god. Når det 
gjeld dei åtte Dr.Psychol-studentane har alle passert normert studietid.  
 
Oversikt Dr.Psychol-studentar: 
Studentar Brutto år i programmet utan å ha levert Netto år i programmet utan å ha 

levert1 
1 6,93 6,93 
2 7,31 7,31 
3 4,6 4,6 (har levert) 
4 4,24 4 (har levert) 
5 10,14 8,21 (har levert) 
6 4,4 4,4 
7 6,64 6,64 
8 9,5 4,18 (har levert) 
 

Arbeidet med overgang frå dr.polit, dr.art og dr.psychol til PhD  

Vårsemesteret 2008 er siste frist for å få gå opp til dei gamle gradene, ut frå sakbehandlingstid 
har dermed SV-fakultetet sett at det er nødvendig å levere avhandling innan utgangen av 2007 for 
å kunne disputere til gamal grad. I mai 2006 vart det sendt informasjon til alle studentane om 
dette, og utvalene skal arbeide vidare med denne saken utover hausten 2006.  
 

Utfordringar  
PhD-program i kultur- og samfunnsfag:  

• Få ned gjennomføringstida for studentane.  
• Arbeide med overgang til graden PhD frå dei gamle gradane.  

                                                 
1 Administrasjonen har ikke fullgod oversikt over reell nettotid, blant annet fordi eksterne kandidater ikke har 
rapportert permisjoner, sykdom o.l til oss (kun til arbeidsgiver).  

• Fortsette med tiltaket frå førre kvalitetsrapport (for 2004/2005) med besøk til eksterne 
studentar og deira arbeidsgivar.  

• Fortsette arbeidet med å få ned saksbehandlingstid i samband med avslutning av PhD-
studiet.   

• Det er informert om felles politikk ved institutta med omsyn til studentane sitt nærvær 
ved institutta under PhD-studiet.  

 
PhD-program i psykologi:  

• Evaluering av kommande bedømmingar. Ansvar: PhD-utvalet for psykologi og 
administrasjonen. 

 

Tiltak 
 
 
 
 
 

4. Undervisningskvalitet 
 
 
 
 
 

Kor mange av dei som underviser/rettleiar har tatt ’veiledningsseminaret’ 
ved IPLU? 

Veiledningsseminaret ved institutt for pedagogikk og lærarutdanning er obligatorisk for alle 
vitskapleg tilsette ved SV-fakultetet. Når det gjelder arrangering og avvikling av PhD-emna ved 
fakultetet vert verken interne eller eksterne forelesarar sjekka i forhold til om dei har dette eller 
ikkje.  

Undervisning og administrasjon  

Det vitskapelege personale er knytt til institutt. Rapportane om undervisningsressursar er dermed 
knytt til instituttanes ressursbruk. I denne rapporteringsperioden er det registrert avvikla 15 
forskarkurs/PhD-emner, og på fleire av emna er det samarbeid mellom fleire institutt og 
ressurspersonar ved desse institutta. I tillegg er undervisning og opplæringa i emna i stor grad 
tilbydt med eksterne forelesarar. Bakgrunnen er ønsket om å tilby studentane opplæring og 
tilbakemelding i frå ressurspersonar frå det aktuelle fagmiljø, og då vert det henta inn eksterne 
forlesarar/fagpersonar frå Noreg og utlandet. I følgje retningslinjer skal alle forelesarar på PhD-
emner ha minst førsteamanuensiskompetanse, og det viser evaluering av PhD-emna at 
forelesarane har. Alle forskarkurs vert avvikla med 1 ekstern sensor og 1 intern sensor (som ofte  
er fagansvarleg for kurset).  
 
Forskingsportal 
I desember 2005 opna SV-fakultetet ein forskingsportal på nettsida vår. Bakgrunnen er behov for 
oversikt over forsking der ein tematisk kan søke på stikkord og finne relevante forskarar til ønska 
tema. Tilbakemeldingane på dette har vore gode, både frå eksterne miljø og interne miljø.  
 

Mål:  
SV-fakultetet skal gi forskingsbasert undervisning og rettleiing som held eit høgt 
fagleg og pedagogisk nivå.  

• Det er varsla at doktorgradsutvalet skal arbeide med ein gjennomgang av krav 
til artikkelbaserte avhandlingar 

Utfordringar 

• Alle forskarkurs har leigd inn eksterne forelesarar, og alle kurs har ekstern sensor i tillegg 
til intern sensor. Ei utfordring er likevel at nokre kurs har problem med å finne ekstern 
sensor, spesielt i høve til workshop og kurs som ikkje har papersensurering i etterkant. 
Problemet oppstår ved at arrangør gjerne vil bruke den eksterne sensoren til foreleser, 
noko som då inneber at han/ho vert interne sensor i forhold til regelverket. 

 

Tiltak 
 
 
 

5. Studieprogramkvalitet 
 
 
 

 
 

Forskarkurs/PhD-emner i perioden og evaluering av desse  
Alle PhD-emna arrangert av institutta skal godkjennast og evaluerast av doktorgradsutvalet eller 
PhD-utvalet i psykologi. Rutinar for evaluering av alle enkeltemne vart sett i verk for fullt våren 
2005, og alle PhD-emna vert evaluert av fagansvarleg og deltakarane etter kvart kurs. Alle 
evalueringane er arkivert i eige DocuLive-nummer (DL 200503423). 
 
PhD-program i kultur- og samfunnsfag:  
Alle forskarkurs/PhD-emne vert evaluert (frist 1 månad etter at kurset er gjennomført), og 
doktorgradsutvalet behandlar resultata. Det vert nytta samtalebasert evaluering i plenum på kursa 
eller bruk av skjemabasert evaluering (QuestBack). Fagansvarleg er ansvarleg for 
gjennomføringa og rapporteringa av evalueringa. Deltakarane på PhD-emna skal ha resultatet av 
evalueringane tilsendt pr. e-post.  
 
I tillegg til eigne PhD-studentar viser opptak/evaluering til desse emna at det er mange studentar 
ved andre fakultet og andre institusjonar som deltek. På same måte vert eigne PhD-studentar 
oppfordra til å ta forskarkurs og delta på konferansar utanfor fakultetet og Universitetet i Tromsø.  
 
I samband med evalueringa av Skrivekurs for doktorgradsstudentar vart det i doktorgradsutvalet 
vedtatt at utvalet skal vurdere å arrangere eit slikt skrivekurs på nytt. I samband med evaluering 
av Veilederkurs arrangert av det humanistiske fakultet er det også kome innspel til 
doktorgradsutvalet om kurs og/eller seminar med fokus på rettleiarrolla, situasjon med birettleiar 
og avklaring rundt krav til artikkelbaserte avhandlingar. Doktorgradsutvalet skal vurdere ulike 
tilnærmingsmåtar for å gripe fatt i desse tre områda.  
 
PhD-program i psykologi:  
Alle 8000-emnene (dvs. fire) er evaluert av deltakarane via QuestBack. Faglærar på forskarkursa 
(emna) har også evaluert emna. Funna frå evalueringane har vorte samanfatta i rapportar som er 
behandla av PhD-utvalet for psykologi. Rapportane er også sendt ut til deltakarane på kurset. Det 
vert gjennomgåande gitt veldig god tilbakemelding på forskarkursa. I studentrapporten frå 
kvalitetsforumet til stipendiatgruppa (sjå lengre ned for meir informasjon om kvalitetsforumet) 
peika på at eksamensforma ved kurs i statistikk bør ligge nærare praksisfeltet – til dømes er det 
ikkje særleg nyttig å ha ein skriftleg eksamen i statistikk når ein aldri reknar statistikk for hand. 

Målsettinga for programkvaliteten er identisk med resultatkvaliteten:  
SV-fakultetet skal gi alle sine PhD-studentar tilbod om opplæring på høgt vitskapelig 
nivå. Forskarutdanninga skal være lagt opp slik at den skal kunne fullførast innanfor 
normert tidsramme.  
 

• Ingen konkrete tiltak i samband med undervisningskvalitet 

Eksamen bør gjennomførast slik ein brukar statistikk til dagleg - på PC. Det vert også ytra ønske 
om at eksamensforma ved emna med fordel kan vere i form av heimeeksamenar eller 
oppgåveinnlevering. Dette har PhD-utvalet tatt omsyn til, og hausten 2006 skal det arrangerast to 
kurs i statistikk med heimeeksamen.   

Evaluering av framdriftsrapporter 2005 

Skjema for framdriftsrapportar vart redigert i forkant av årets rapporteringsrunde. Erfaringar ein 
har gjort i samband med rapporteringa gjer at administrasjon og utvala i forkant av neste 
framdriftsrapporteringsrunde bør foreta ei ny revidering av skjemaet. I dette arbeidet vil ein be 
om innspel frå både rettleiarar og doktorgradsstudentar. 
 
PhD-program i kultur- og samfunnsfag:  
Framdriftsrapporter:  
I samband med kvalitetssikringsarbeidet vert framdriftsrapportar sendt ut for kalenderåret 2005. 
Frist for innlevering av framdriftsrapportane for kalenderåret 2005 var 1. februar 2006 for 
studentane og 15. februar for rettleiarane. Desse framdriftsrapportane vert sendt institutta for 
gjennomføring av forskarsamtalar med alle studentane. Deretter sender institutta ein samla 
rapport til utvalet om forhold studentane melder om. Både institutt og studentar melder om at 
desse samtalane er viktig for kontakten mellom institutt og student.  
 
Det vart mottatt 123 framdriftsrapportar for 2005. Tidlegare i denne rapporten er det skildra at 
doktorgradsutvalet p.t. har ansvar for 163 doktorgradsstudentar. Årsaka til avviket i talet på 
mottatt framdriftsrapportar ligg i at nyleg opptatt studentar ikkje vert kravd framdriftsrapport i 
tillegg til at alle nyleg disputerte personar ikkje har levert. Andre grunnar er permisjonar, 
sjukdom, avhandling er til bedømming m.m. 
 
Kvalitetsforum for stipendiatgruppa:  
Det er ikkje mottatt rapport frå stipendiatgruppas kvalitetsforum til doktorgradsutvalet innan 
fristen 1. juni 2006. Den vart ikkje levert i fjor heller med grunngjeving i at studentane meldte 
om rapporteringar i framdriftsskjemaet og forskarsamtalen med instituttet. Det er mest 
sannsynleg for mykje rapporteringar til ulike nivå på institutt/fakultet/universitetet for 
studentane, som dermed fører til at dei ikkje brukar tid på ein eigen stipendiatgrupperapport. 
 
Instituttrapportar 
Doktorgradsutvalet har mottatt 5 av 9 instituttrapportar, innan fristen 1. juni (i følgje 
kvalitetssikringssystemet). IPL, IHI, ISA, IRV og IST har levert, medan IAR, IPLU og ISO ikkje 
har levert med tilbakemelding om tidsproblem. IFI har ikkje fått skrive instituttrapport, men har 
sendt referat frå forskarsamtalar med studentane. Instituttrapportane vart behandla i 
doktorgradsutvalet 28. august 2006.    
 
Møte mellom studentar og forskingsstaben / doktorgradsutvalet 
Eit av spørsmåla i framdriftsrapporten gjeld eventuelle problemstillingar som krev tiltak:  
Er det problemer ved PhD-arbeidet som krever spesielle tiltak? Og  ønsker du å diskutere dette eller andre aspekter 

i PhD-arbeidet med et av medlemmene i doktorgradsutvalget/Dr.Psychol.-utvalget?  
 
21 av 154 svarte ”ja” på det første spørsmålet, medan 9 av dei 21 svarte ”ja” også på det neste. 
Stabsleiar i forskingsstaben og leiar i doktorgradsutvalet har på bakgrunn av svara i desse 
spørsmåla hatt kontakt med studentane i samband i løpet av våren 2006. Dette er konfidensielle 
samtalar som stabsleiar og utvalsleiar i samarbeid med studenten sjølv løyser på best mogleg 
måte.  
 
Møte mellom studentar og forskingsstaben  
8. mars 2006 hadde Eirin Rødseth og Hege Folkedal frå forskingsstaben eit møte med 
stipendiatgruppa ved institutt for statsvitskap. Bakgrunnen var eit brev frå stipendiatgruppa ved 

IST til doktorgradsutvalet der dei ba om eit møte, blant anna med utgangspunkt i 
informasjonsutveksling. Leiar i doktorgradsutvalet skulle også vere med på møtet, men var 
forhindra frå det. Det kom mykje ut av eit slikt møte, blant anna var det samtale om informasjon, 
kommunikasjon, og rollefordeling ved universitetet og fakultetet. I tillegg kom det innspel på 
fleire områder som rettleiing, opplæringsdel og pliktarbeid. Kvalitetssikringsarbeidet vart særleg 
diskutert, både gjennomføring og utfallet som mange ikkje kjenner til.  
 
På bakgrunn av dette møtet vil forskingsstaben planlegge eit informasjonsmøte for PhD-
studentane i løpet av hausten 2006, blant anna om kvalitetssikringsarbeidet. Dette kan anten 
gjerast som fleire møter instituttvis eller som eit stort informasjonsmøte for alle PhD-studentane 
ved fakultetet.  
 
PhD-program i psykologi:  
Framdriftsrapportar:  
Det er levert inn 18 framdriftsrapportar frå stipendiatar innan fristen i februar 2006. Av desse er 
ti studentar interne og aktive, tre leverte avhandlinga vår 2006 (etter å ha levert 
framdriftsrapport) og fem studentar er eksterne (éin av dei eksterne har vore intern). Éin intern 
doktorgradsstudent ser ut til å vere ikke-aktiv, og ein ekstern student har ikkje levert, men 
vedkommande er delvis aktiv.  
 
Instituttleiar har gjennomført medarbeidarsamtaler med dei ti aktive, interne 
doktorgradsstipendiatane i løpet av  mai og juni 2006. Tidsmessig har samtalane tatt omkring ein 
time, og har i hovudsak følgt malen som er utvikla av universitetets personalavdeling. Ved ein av 
medarbeidarsamtalene har også kontorsjefen på instituttet deltatt. Samtalane vart avslutta med 
ein ”Oppsummering/handlingsplan” der den enkelte students behov og ønskjer vart notert og 
underskrive av både student og instituttleiar. Handlingsplanane setter ramme for eventuelle 
endringar/utbetringar i relasjon mellom institutt og student.  
 
Instituttleiar har ikkje hatt forskarsamtale med dei eksterne doktorgradsstudentane. Dette bør 
gjennomførast til neste år. Dei eksterne kan gjerne kontaktast per telefon. Det er også mogleg å 
arrangere møte i samband med besøk på instituttet (rettleiing eller deltaking på forskarkurs).  
 
Kvalitetsforum for doktorgradsstudentane 
For å gi stipendiatane auka høve til å evaluere programkvaliteten ved PhD-studiet vart eit 
kvalitetsforum for doktorgradsstudentane ved IPS etablert våren 2005. Kvalitetsforumet sin 
rapport for 2005 er også basis for denne rapporten. Framdriftsrapportane og kvalitetsforumet til 
studentane utgjer to viktige element i kvalitetssikringa av PhD-programmet i psykologi. 
 
Tilbakemeldingane frå studentrapporten tyder på at framdriftsrapporteringa generelt vert opplevd 
som tilfredstillande. PhD-utvalet for psykologi er likevel opptatt av å gjere arbeidet med 
framdriftsrapporten betre og samtidig leggje vekt på prosjektplanen som studentane skal levere 
ved søknad om opptak til PhD-programmet.  Eitt tiltak er blant anna meir aktiv bruk av 
prosjektplanen i relasjon til framdriftsrapporteringa. Tids- og ev. publiseringsplanen i 
prosjektskissa vil dermed vere vedlegg til framdriftsrapportane frå no av. Administrasjonen har 
lagt dei originale prosjektplananes tids- og ev. publiseringsplan inn i Doculive og skal passe på at 
dei vert vedlagt framdriftsrapportane både til instituttleiar/nestleiar før medarbeidarsamtale og til 
PhD-utvalet for psykologi til behandling. Målet er å lette og gjere vurderinga av framdrift tydeleg 
både for PhD-utvalet og studentane sjølv, samt auke opplevinga av at både prosjektplan og 
framdriftsrapportering er meiningsfylte aktivitetar. Det er ikkje eit mål at likskapen mellom desse 
skal vere best mogleg, men å betre ivareta heilskapen i studiet. Studentrapporten peikar i denne 
samanheng også på at det avviket som ofte kjem fram mellom prosjektskisse og realitet vert sett 
som naturleg og nødvendig, spesielt dersom dei første studia gir resultat som gjer det naturleg å 
omprioritere eller reformulere delmål i prosjektet. 

Godkjenning av opplæringsdel 

PhD-program i kultur- og samfunnsfag:  
I løpet av studieåret 2005/2006 søkte 15 doktorgradsstudentar og fekk godkjent opplæringsdelen 
sin. Seks av desse fekk opplæringsdelen godkjent rett før innlevering av avhandlinga. Seks er i 
siste halvdel av opptaksperioden og berre tre er inne i første halvdel av opptaksperioden. 
 
I følgje systembeskrivinga for PhD-studiet godkjenner doktorgradsutvalet opplæringsdelen. Ved 
SV-fakultetet har doktorgradsutvalet gitt forskingskoordinator fullmakt, med referatsak til 
utvalet. Saker som forskingskoordinator vurderer som vanskeleg skal fremmast som eiga sak for 
utvalet, og eventuelle klager tas opp som eigen sak i doktorgradsutvalet. Dersom utvalet 
opprettheld si opphavlege avgjerd skal saka gå vidare til Universitetsstyrets klagenemnd. Ved 
bortfall av koordinatorrolla 01.01.2006 vart det avtala ein overgangsrutine for vårsemesteret 
2006 der forskingskoordinator har fortsett dette arbeidet. F.o.m. haustsemesteret 2006 skal det 
utarbeidast nye rutinar for godkjenning av opplæringsdel.  
 
Det har i rapporteringsperioden ikkje vore registrert klagar på godkjenning av opplæringsdel.  
 
Oppfølging av kvalitetssikringsrapporten for studieåret 2004/2005:  
I fjorårets rapport vart det synleggjort eit behov for å drøfte strategi med omsyn til tildeling av 
midlar for doktorgradsstudentar som deltek på eksterne forskarkurs og konferansar i samband 
med opplæringsdelen. Dette er ikkje følgt opp.  
 
PhD-program i psykologi:  
Godkjenning av heile opplæringsdelen eller kurs innanfor opplæringsdelen vert vurdert av PhD-
utvalet for psykologi etter søknad frå den enkelte student. Dersom kurset er godkjent og registrert 
i FS, vert det sett som godkjenning og krev ingen ytterlegare vurdering av utvalet. Dei nye 
reglane for registrering i FS (med avlevert søknad til sentraladministrasjonen åtte veker før 
kursstart) gjer det dermed praktisk lettare for studentane å oppnå studiepoeng innanfor 
opplæringsdelen. I det minste så lenge studiepoenga korrelerar med kravet for tal på poeng i 
kategoria: Formidling (6 sp), Metode (18 sp), Vitenskapsteori og etikk (6 sp).  
 
Kravet til registrering kan derimot vere ein utfordring for Institutt for psykologi sitt ønske om å 
aktivt kome i møte studentane sine varierte og tidsrelaterte behov for kurs og opplæring. Dette då 
kravet om at kurs skal vere planlagt minimum to månader før det vert avvikla avgrensar 
fleksibiliteten. 
 
Talet på godkjente opplæringsdelar: 
Fem Dr.Psychol-studenter fekk godkjent opplæringsdel i løpet av studieåret 2005/2006.  
 
Tidspunkt for godkjenning av oppløringsdel: 
Doktorgradsstudentane vert oppfordra til å fullføre og få godkjent opplæringsdelen så tidleg som 
mogleg i utdanninga. Samla sett ser ein at PhD-studentane ved SV-fakultetet (innanfor både 
psykologi og kultur- og samfunnsfag) gjer nettopp dette, og dermed vert raskare ferdig med 
opplæringsdelen enn dr.psychol, dr.polit og dr.art–studentane. På dei fleste PhD-utvalsmøta for 
psykologi behandlar ein ein eller fleire saker der PhD-studentar søker om å få godkjent 
studiepoeng frå eksterne kurs, deltaking på konferansar (formidlingsdelen) osv.  
 
Kurs i utlandet  
I følgje studentrapporten bør evaluering av kurs i utlandet skje i forkant av kursa på grunnlag av 
kursplan slik at ein lettare kan vurdere om ein vil bruke tid og pengar på det enkelte kurs. Dette 
stemmer overens med ønsket til PhD-utvalet for psykologi som dermed aktivt vil minne om dette 
til alle studentar minst ein gong kvart vår- og haustsemester ved bruk av e-post. Studentane 
rapporterar at dei finn det uklart kva som er poenggivande når det gjeld kurs i utlandet. PhD-

utvalet har hatt dette i tankane ved utforminga av det nye PhD-programmet og har særleg sett på 
språkbruk og utforming av krav til opplæringsdelen.  
 
Krav i opplæringsdelen:  
Ved utforminga av nytt PhD-program for psykologi hadde PhD-utvalget blant anna som mål å 
utbetre krava til opplæringsdelen og gjere desse tydelegare. Det resulterte i klarare formuleringar 
til kva for krav som vert stilt for godkjenning av opplæringsdelen, samt i ny godkjenningspraksis 
for godkjenning av deltaking på konferansar som studiepoenggivande innanfor kategorien 
”formidling”. Denne endringa vil verte innført frå 01.01.2007 og studentane er informert om 
dette per e-post og via referat frå møte som vert lagt ut på nettet. Det gjenstår å sjå ved neste års 
rapportering og/eller tilbakemeldingar gjennom året om utvalet har lyktes i sin målsetting.  
 
Kandidatseminar og milepælsrapportering: 
I systembeskrivinga for kvalitetssikring vert det framheva at ”forskerutdanningen skal være lagt 

opp slik at den skal kunne fullføres innenfor normert tidsramme.” Som eitt tiltak har PhD-utvalet 
for psykologi gjennomført kandidatsamling med milepælsrapportering i månadsskiftet 
februar/mars 2006.  
 
Tiltaket er etablert på bakgrunn av to innspel: Eksterne kandidatar saknar kontakt med andre 
PhD-kandidatar. Og kvalitetsforumet til studentane ønskjer å styrke kontakten internt i fagmiljøet 
med årlege kandidatsamlingar. Målet med milepælsrapportering er å auke det sosiale samhaldet, 
samt auke talet på kandidatar som gjennomfører PhD-programmet innanfor normert tidsramme. 
 
Praktisk vil dette innebere at studentar som har gjennomført to år eller meir av PhD-programmet 
leverer ein milepælsrapport eller ein ”minidisputas” for medstudentar og tilsette. Studentar som 
ikkje skal levere milepælsrapportar, samt tilsette, vil fungere som opponentar, dvs. at dei skal lese 
milepælsrapporten i forkant av foredraget og ”opponere” i 20-30 minuttar per foredrag.   
 
Gjennomføringa av kandidatseminar saman med milepælsrapportering fekk gjennomgåande 
svært god tilbakemelding i evalueringa. Dette saman med ein sterk auke i tal på disputasar ved 
IPS i 2006 har styrka PhD-utvalet i trua på at dette vil vere verdifullt som eit fast årleg 
arrangement. Milepælsrapporteringen saman med kandidatseminaret vert også i studentrapporten 
trekt fram som eit godt tiltak, men studentane peikar på at den kan verte betre dersom fleire av 
dei fast tilsette deltar. Dette er ein tilbakemelding administrasjonen og leiinga er einig i og ein vil 
prøve å auke den faglege deltakinga ved neste års arrangement. 
 
Nettsider:  
PhD-utvalet for psykologi har ønska at internettsidene til Institutt for psykologi (innanfor feltet 
forsking) skal oppdaterast, blant anna ved å gjere forskriftene til PhD-programmet tilgjengeleg. 
Administrasjonen har lagt ut link til det nye PhD-programmet for psykologi på gjeldande 
internettside. Sidene kan likevel med fordel oppdaterast meir aktivt.  
 
Praktiske forhold:  
Spesifikke forhold som kom fram i medarbeidarsamtalene mellom instituttleiar og student var 
lønsspørsmål, avklaring av birettleiarforhold, kontorplass for dobbeltkompetansestudentane 
medan dei var ute i klinisk praksis, lab-tekniker, opplæring i forhold til undervisnings- og 
rettleiingsoppgåver,  fordeling av pliktarbeid over stipendperioden og avklaring av instituttets 
forskingsstrategiar ift. postdoktorar. 
 
I rapporten frå kvalitetsforumet til studentane er det også lagt fram som eit problem at fordelinga 
av pliktarbeid er skeiv. Nokon har mykje, medan andre har svært lite pliktarbeid. Samtidig er det 
stilt spørsmål ved om ein har kontroll over kven som gjer kva, og kor mykje den enkelte gjer.  

Forskingsmiljø og rettleiing:  
I følgje kvalitetsforum for studentane opplever stipendiatane som bur i Tromsø forskingsmiljøet 
som stimulerande og godt. I forhold til rettleiing har kvalitetsforumet berre fått positive 
kommentarar.  

Saksbehandlingstid frå innlevering til disputas 

For tabell sjå vedlegg 3: Tidsbruken frå innlevering til disputas 2005/2006.  
 
Dersom alle ledd hadde brukt heile tidsfristen, men overhaldt den, skulle det ha gått 20 veker frå 
innlevering til disputas. I 5 av våre 15 disputasar i 2005/2006 har vi totalt brukt kortare tid enn 
den tilmålte. I 2 tilfeller har vi brukt over dobbel så lang tid som tidsfristane indikerer. I 7 tilfeller 
er det gått veldig lang tid frå bedømminga føreligger til sjølve disputasen. Vi har ingen tidsfrist 
mellom bedømming og disputas, men ei minimumsgrense. Denne er satt for at lovpålagte 
godkjenningsrutinar og administrativ planlegging av sjølve disputasen kan gjerast på ein god 
måte. Lang tid frå bedømminga føreligger til disputas kan ha tre ulike forklaringar: 1) Ønskjer frå 
kandidaten, 2) dersom bedømminga føreligger i forkant av ein ferie (sommar eller jul) er det ofte 
et ønskje både frå kandidat og komité at disputas tas i etterkant av ferieavvikling og 3) i nokre 
tilfeller kan det også vere problem med å finne ein felles dato som passer for heile 
bedømmingskomiteen, doktoranden og rettleiar. Disputasdato vert satt i samarbeid mellom 
komité og kandidat.  
 
Frå innlevering til oppnemning av bedømmingskomité er det derimot satt opp tidsfrist som bør 
overholdast (4 veker). I 5 av 12 tilfeller er denne fristen overhaldt. Gjennomsnittleg er det brukt 
6,5 veker på oppnemning av bedømmingskomité. Det er ikkje alltid like lett å finne kvalifiserte 
personar som har høve til å gjere jobben på kort varsel og innanfor ein kort tidsperiode. I tillegg 
skal komiteen, viss det er mogleg, oppfylle krav om kjønnssamansetning og representasjon frå 
utanlandsk lærestad. I tre tilfeller er det gått høvesvis 11, 12 og 18 veker før bedømmingskomité 
er oppnemnt.  
 
Bedømmingskomiteen har 12 veker til å ferdigstille bedømminga. I 6 tilfeller er fristen overhaldt, 
dette viser kanskje at fristen på 12 veker er ein kort frist. Gjennomsnittleg er det brukt 14,2 veker 
på bedømmingane, det betyr ca. 3 veker meir enn fristen tillèt, noko vi kan sjå oss nøgd med. I 4 
tilfeller er det brukt meir enn 20 veker (eksakt 20, 21, 22 og 32 veker).  
 
I  10 av 15 disputasar er det gått meir enn 6 månader frå innlevering til disputas. Dette er eit 
punkt vi må vere svært oppmerksam på i samband med avviklinga av gradane dr.art., dr.polit. og 
dr.psychol. Siste frist for å få tildelt desse gradane er disputas seinast måndag 30. juni 2008 
(vedtatt i departement). I informasjonsskriv til doktorgradskandidatane våre er det gitt 
informasjon om at siste frist for innlevering for dr.art., dr.polit. og dr.psychol. (pga. 
saksbehandlingstida) dermed er desember 2007.  

Evalueringar av bedømmingskomitear 

I kvalitetssikringssystemet har vi blant anna fastsett at vi skal ha ”jamleg evaluering av 
bedømmingskomiteanes rapporter/tilrådingar” og ”evaluering av om føreslåtte 
bedømmingskomitear har den nødvendige faglege ekspertise”  
 
I kvalitetssikringssystemet er det slått fast at leiar (evt. nestleiar) i PhD-utvala rutinemessing skal 
lese komiteanes tilrådingar for å evaluere bedømmingskomiteanes arbeid. For 
Doktorgradsutvalet har også forskingskoordinator lese gjennom. I studieåret 2005/2006 har ikkje 
dette vorte følgt opp. Administrasjonen bør følgje opp denne saken tettare i neste studieår. 
Forskingskoordinatorstillingen er falt bort og leiar av doktorgradsutvalet har berre delvis fått 
tilsendt bedømmingane siste år. Prodekan forsking kan overta forskingskoordinator sin plass i 
dette systemet. 

I systemskildringa skal evalueringa av bedømmingskomiteanes faglege ekspertise settast i verk 
ved at institutta gir ei grunngjeving for forslag til samansetning av bedømmingskomité. Denne 
rutinen er følgt i alle oppnemningssakene av bedømmingskomité som er føretatt. 
Grunngjevingane har gitt ein forklaring på den faglege samansetninga og i dei tilfeller der 
kjønnssamansetninga eller ein representant frå eit utanlandsk lærestad ikkje har vore mogleg, har 
dette vorte kommentert særskilt. Institutta har gjort ein god jobb, og alle bedømmingskomitear 
har vorte godkjent. 

Mobilitet  

For gjeldande studieår er det ikkje henta inn oversikt over kor mange studentar som har vore ved 
ein utanlandsk institusjon. Det er heller ikkje henta inn oversikt over kor mange av dei som 
disputerte i siste år som har hatt opphald ved utanlandsk institusjon. Dette vil bli endret til neste 
framdriftsrapport. 
 

Utfordringar  

• Justering av rutinar 
1) Utvalet har satt fokus på å utarbeide oppdaterte rutinar og oppfølging av pliktarbeidet 

for studentane. 
2) Doktorgradsutvalet skal utarbeide mal og rutinar godkjenning av opplæringsdel.  
3) Det er utarbeidd ein mal for instituttleiarrapport og forskarsamtale i etterkant av 

framdriftsrapportane. Malen er utarbeidd etter diskusjon i utvalet. 
4) Arbeide med rutinar for annonsering av PhD-emner. 

• Oppfølging av eksterne studentar 
1) Ei stor utfordring er oppfølging av studentar som ikkje har arbeidsplass ved institutta 

eller universitetet. Det er ei utfordring både utvalet og institutta arbeider jamleg med.  
2) Leiar i doktorgradsutvalet og stabsleiar har vore på besøk til Høgskolen i Bodø og 

Høgskolen i Tromsø for å møte PhD-studentar som ikkje har arbeidsplass ved 
universitetet, og deira arbeidsgivarar. 

• Eksterne arrangørar av forskarkurs  
Eksterne kurs må ha ei fagleg forankring ved SV-fakultetet og samarbeid med 
fagpersonar tilsett ved fakultetet før godkjenning som 8000-emne.  

• Handbok for PhD-studentar 
Doktorgradsutvalet har ferdigjort arbeidet med Handboka hausten 2005 og arbeider no 
med oppdatering av denne. Alle registrerte studentar har fått den tilsendt. Og alle 
nytilsette får den no tilsendt saman med velkomstbrevet. 

Tiltak 
 
 
 
 
 
 
 
 
 
 

 
 
 
 
 

 

 
 
 
 
 
 

6. Relevans  
 
 
 
 
 
 
 

Kor endar ferdige doktorandar opp? 

PhD-program i kultur- og samfunnsfag:  
Vi har ingen eksakt kunnskap om kor dei ferdige kandidatane jobbar. Men ved gjennomgang av 
lista over disputerte dei siste 3-4 åra er det cirka 1/3 som fortsetter i stillingar ved UiTø. Elles er 
det for det meste arbeid ved forskingsinstitusjonar og forskingsparkar i Noreg, mest i Nord-
Noreg, dei arbeidar. Institusjonar som Høgskolen i Bodø, Høgskolen i Harstad, Høgskolen i 
Tromsø, Nordlandsforsking, Norut Samfunnsforsking og UNN er dømer. Det ser også ut til at få 
jobbar i det private næringsliv.  
 
PhD-program i psykologi:  
Den eine av dei to doktorandane som disputerte studieåret 2005/2006 vil sannsynlegvis tilsettast i 
forskarstilling ved Institutt for psykologi. Den andre er tilsett som forskar ved eit statleg 
regionssenter for psykisk helse, organisatorisk underlagt UiTø. Tidlegare kandidatar har delvis 
blitt tilsett ved Institutt for psykologi, og delvis ved andre universitet i Noreg og i utlandet. Éin 
kandidat er tilsatt i næringslivet.  
 

Mål:  
Universitetet i Tromsø skal oppretthalde sin posisjon som eit breiddeuniversitet med 
relevans for ei rekkje samfunns-, arbeids- og næringslivsområdar, spesielt i den 
nordlege landsdelen. Innanfor prioriterte områdar skal UiTø dessutan vere landets 
fremste tilbydar av forskingsbasert vidareutdanning.  

PhD-program i kultur- og samfunnsfag:  

• Doktorgradsutvalet vil på bakgrunn av positive evalueringar vurdere å 
arrangere ikkje-poenggivande kurs som skrivekurs og engelskkurs for 
studentane fleire gonger. 

• Doktorgradsutvalet delar ut midlar til institutta for arrangering av 
doktorgradskurs, i tillegg til utdeling av midlar til andre instituttretta tiltak for 
oppfølging av doktorgradsstudentar. 

• Utvalet vil sette fokus på rettleiingssituasjonen. Fleire tilbakemeldingar det 
siste året har kome ut frå behov for birettleiar og / eller avklaring rundt plikter 
og rettar i samband med rettleiing. Utvalet vil arbeide med t.d. eit seminar med 
dette som tema i løpet av studieåret 2006/2007.  

PhD-program i psykologi:  

• Meir aktiv bruk av prosjektplanen i relasjon til framdriftsrapporteringa:  
Prosjektskissas tids- og ev. publiseringsplan vil være vedlegg til 
framdriftsrapportane heretter. Ansvar: Administrasjonen. 

• Doktorgradsstudentane skal rapportere eventuelle utanlandsopphald i 
framdriftsrapportane. Ansvar: Administrasjonen. 

• Doktorgradsstudentane vil ved starten av kvart semester oppfordrast til å delta 
på forskarkurs i utlandet, men samtidig minnast på om at kursa bør 
førehandgodkjennast av PhD-utvalet for psykologi før deltaking.  
Ansvar: Administrasjonen. 

• Jamleg oppdatering av nettsidene. Ansvar: administrasjonen. 

Refleksjonar rundt fakultetets ansvar for dei ferdige kandidatane og 
utdanningas relevans i forhold til lokale og sentrale forskingsstrategiar 

Doktorgradsutvalet føler seg ikkje ansvarleg overfor ferdige kandidatar. Tida har også endra seg 
på det området, ein stipendiat er ikkje i same grad som tidlegare å rekne som ein 
rekrutteringsstilling ved Universitetet. Vi lyser ut alle stillingar eksternt, gjerne også 
internasjonalt, noko som betyr at alle må konkurrere for å få ein stilling/engasjement. På den 
andre sida lyses dei fleste rekrutteringsstillingane ut knytt til lokale og/eller sentrale 
forskingsstrategiar. Dette betyr at innehaving av ein slik stilling i seg sjølv kan gi ein ekstra 
kvalifisering, når for eksempel postdoktorstillingar eller faste stillingar vert lyst ut innanfor same 
tematikken. Slik sett er forskarutdanninga vår svært relevant i forhold til lokale og sentrale 
forskingsstrategiar, men for å få ein stilling ved fakultetet må ein konkurrere med søkarar både 
frå inn- og utland. 
 

Tiltak 
 
 
 
 

7. Rammekvalitet  

Permisjonar og sjukemeldingar 

Doktorgradsstudentar etterlyser betre informasjon og rutinar for registrering av permisjonar og 
sjukemeldingar i forhold til studieretten. Eksterne og interne studentar opplever to ulike 
situasjonar ved dette. Interne studentar må først og fremst melde til PØA pga. finansieringa. Der 
oppstår ”problemet” då rutinar for parallellregistrering mellom lønns- og personalsaker og 
studiesaker ikkje er god nok. Informasjonen dei får om dette er også mangelfull. Eksterne 
studentar etterlyser også betre informasjon og korleis og til kven (institutt, fakultetet, 
universitetet) ein skal melde inn desse sakene til.  

Lokalitetar  

Alle interne studentar har kontorplass med tilhøyrande fasilitetar ved sitt institutt. I tillegg har 
SV-fakultetet gjestekontoret tilgjengeleg for eksterne studentar som ønskjer å sitte i nærleiken til 
sitt fagmiljø for mindre periodar. Det er cirka 65 studentar som har ekstern 
kontorplass/arbeidsplass.  

Stipendiatanes nærvær i det faglege miljø 

Doktorgradsutvalet vil fortsette med tiltaket frå i fjor med tilbod om gjestekontor ved fakultetet 
for PhD-studentar som har arbeidsplass utanfor universitetet. Kontoret vart oppretta frå årsskifte 
2004/2005 og har to plassar. Fram til no har kontoret vore eit populært tiltak både for eksterne 
studentar og dei faglege miljøa.  
 
Dette er også eit tiltak som lettar forholda ved institutta og gjer at studentane kan vere meir 
tilstede i det faglege miljøet under arbeidet med avhandlinga.  

Fagleg oppfølging / fagleg utvikling interne og eksterne studentar 

I forhold til tilbakemeldingar i framdriftsrapportane og tilbakemeldingane frå i fjor har eksterne 
studentar mindre fagleg miljø rundt seg i arbeidet med doktorgradsavhandlinga, og ein del sliter 
med fristilling til avhandlingsarbeidet i sluttfasen. Det er likevel ikkje eintydige forskjellar i den 
faglege oppfølginga: rettleiingssituasjonen ser ut til å vere i samsvar med tilbakemeldingane frå 
dei interne studentane. Når det gjelder den faglege utviklinga kan analysen som prodekan har 
gjort i forhold til styringssignala (sjå kap. 3 s. 11 tidlegare her) vise til at det ikkje ser ut til å vere 

• Ingen konkrete tiltak i samband med relevans 

store forskjellar i den faglege utviklinga heller. Analysen viser at det er ein svak tendens til at 
ekstern kontorplass gir litt lengre tid til innlevering av avhandlingar, og at fleire med ekstern 
kontorplass har slutta dei siste 5 åra.  

Forskingsgrupper/program kontra individuelle prosjekt 

Innanfor dei humanistiske og samfunnsvitskapelege faga har tradisjonen vore individuelle 
doktorgradsprosjekt og individuelle stipend. Ved psykologi er det ingen som jobbar på 
individuelle prosjekter. Fakultetets analyse av samanhengen mellom inntakskvalitet og 
gjennomføringstid viser at i perioden 2000 - 2006 var berre 25 av 88 kandidatar (som leverte 
avhandlinga i den perioden) del av større prosjekt.  
 
Leiinga ved SV-fakultetet ønskjer ei vriding frå individuelle doktorgradsprosjekt til 
forskingsgrupper og program, og har satt i verk tiltak det siste året for å auke talet på 
doktorgradsstudentar i forskingsgrupper/prosjekt. Fakultetet vart tildelt ni doktorgradsstipend 
over ”statsbudsjettet” for 2006. To av disse stipenda var reservert forskarskolen CEPIN. 
Fagmiljøa vart invitert til å søke om dei resterande sju stillingane, og fakultetet prioriterte 
prosjekt som var tverrfaglige, som inkluderte fleire stipendiatstillingar og som gjorde bruk av 
allereie eksisterande forskingsressursar. Stipenda er no fordelt og under tilsetting.  
 
Noregs forskingsråd tildel heller ikkje individuelle stipend lengre, og vi reknar derfor med at i 
tida framover vil talet på doktorgradsstudentar tilhøyrande forskingsgrupper/prosjekter auke. 
Doktorgradsutvalet håpar at individuelle prosjekt framleis vil førekome.   
 

Tiltak 
 
 
 
 
 

8. Styringskvalitet 

Fakultetets kvalitetssikringsarbeid 

Viser til systemskildringa for  kvalitetssikring av PhD-studiet ved SV-fakultetet, tilgjengeleg på 
følgjande nettside: http://uit.no/svfak/phd/47 

Forholdet mellom inntakskvalitet og gjennomstrøyming 1.1.2000 til 1.7.2006 

På bakgrunn av styringssignala frå Styret ved UiTø utførte SV-Fakultetet i 2006 ei undersøking 
av forholdet mellom inntakskvalitet i doktorgradsprogramma og gjennomstrøyming. 
Inntakskvalitet vart definert som opplysingar Fakultetet hadde om kandidat og prosjekt ved 
opptak til programmet. Gjennomstrøyming vart definert som disputert, innlevert men ikkje funne 
verdig til å forsvarast, slutta, eller framleis i programmet utan å ha levert. Vi har diverre ikkje 
data for dei som framleis er i programmet utan å ha levert. På bakgrunn av styringssignala vart 
alle som var inne i eit av programma 1.1.2000 med i undersøkinga. Personar som er tatt opp etter 
denne dato er ikkje med i denne undersøkinga.  
 
Ein viktig variabel er kor lang tid ein kandidat nyttar frå inntak til innlevering eller avslutning. I 
våre analyser er bruttotid nytta, dvs. eventuelle permisjonar eller sjukemeldingar er ikkje trekt frå 
tida brukt.  
 
I ein del tilfelle manglar det verdiar i enkelte variable, for eksempel tid frå opptak til innlevering, 
som gjer at tala i ein del tilfelle ikkje summerer til 115.  

• Må utarbeide betre informasjon og rutinar for registrering av permisjonar og 
sjukemeldingar i forhold til studentane sin studierett.  

http://uit.no/svfak/phd/47

Resultat 
1.1.2000 var 115 kandidatar tatt opp i doktorgradsprogramma ved SVF. 1.7.2006 hadde 60 (52 
%) av disse disputert, 8 (7 %) levert ein gong og ikkje funne verdige til å disputere, 21 (18 %) 
hadde slutta, medan 26 (23 %) framleis var i programmet utan å ha levert.  
 
Av dei 60 som hadde disputert hadde 10 levert 2 gonger. Alle som leverte for andre gong fikk 
anledning til å disputere.  
 
Tid frå opptak til innlevering 
Dei som leverte ein gong og hadde disputert hadde gjennomsnitt 71 månader (spredning 41 – 140 
månader, standardavvik 22 månader), dvs. 5 år og 11 månader. 
 
Blant dei som leverte to gonger var gjennomsnittet 99 månader (spredning 66 – 149).  
 
Blant dei som leverte ein gong og arbeidet ikkje vart funne verdig til å forsvarast var 
gjennomsntittet 90 månader (spredning 71 – 146 månader).  
 
Tala viser at kandidatane brukar jamt over for lang tid frå opptak til dei leverer. Eit stipend har 
oftast varighet 48 eller 36 månader, og i dei aller fleste tilfelle skjer opptak nokre månader etter 
at ein er tilsett i stipendet. Kun 5 kandidatar hadde bruttotid på 48 månader eller mindre.  
 

Oversikt over tid frå opptak til innlevering 

Figur 1: Oversikt over spredning i tid frå opptak i doktorgradsprogram til innlevering blant dei 
som har levert ein gong og disputert.  

Forholdet mellom karakter ved høgare grad og tid til innlevering 
Det er ein svakt positiv samanhang (korrelasjon (r) = .15) mellom karakter ved høgare grad, dvs. 
karakter på hovudfag eller hovudfagsoppgåve, og tid til innlevering for dei som har disputert. 
Her er tal for dei som har levert 1 og 2 gonger slått saman.  
 
Figur 2 viser at det er liten samanhang mellom karakter høgare grad og tid til innlevering for dei 
som disputerer. Dette indikerer at karakter høgare grad i liten grad kan forutseie kor lang tid ein 
person vil bruke til disputas.  
 
Karakter lågare grad er på same måte kun svakt relatert til tid til innlevering og vil ikkje bli 
diskutert her.  
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
Figur 2: Samanhangen mellom tid frå opptak til innlevering for dei som har disputert, og karakter 
frå hovudfag eller hovudoppgåve.  
 
Forholdet mellom karakter høgare grad og disputas/avslutning 
Kandidatar som disputerer etter ei innlevering har betre karakter enn dei som disputerer etter to 
innleveringar eller som sluttar i programmet. Gjennomsnittskarakter er 2.15 for dei som 
disputerer etter ei innlevering, og 2.38 for dei som disputerer etter to innleveringar eller som 
avsluttar. Dette indikerer det same som førre avsnitt, at det er ein svak samanhang mellom 
karakter høgare grad ved inntak, og resultat.  
 
Eksterne og interne kandidatar 
Kandidatar med arbeidsplass ved UiTø har kortare tid til innlevering (gjennomsnitt 71 månader) 
samanlikna med kandidatar med arbeidsplass utanfor UiTø (79 månader), for eksempel ved 
høgskular.  

Scatterplot (rapport prodek inntakskval2.sta 20v*100c)

Figur 3: Tid brukt av interne og eksterne doktorgradskandidatar. Eksterne kandidatar er personar 
som har hatt kontorplass utanfor UiTø, dvs. i mange tilfelle ved Høgskular.  
 
Det er ein klar trend til at eksterne kandidatar sluttar i større grad enn det interne kandidatar gjer. 
Blant eksterne kandidatar hadde 33% slutta utan innlevering. Blant interne kandidatar hadde 17% 
slutta utan innlevering.  
 
Monografi vs. Artikkelsamling 
Kun 5 kandidatar hadde levert avhandlinga som artikkelsamling, og gjennomsnittlig tid frå 
opptak til innlevering var 56 månader. Gjennomsnittstida for dei 56 som hadde levert monografi i 
tidsrommet var 76 månader.  

Avhandlingar som ikkje er funne verdige til å forsvarast 
Det har vore ei auka i talet på avhandlingar som ikkje er funne verdige til å forsvarast i perioden.  
 
 
 
 
 
 
 
 
 
 
 
 
 
 
 
 
 
 
 
 
 
 
Figur 5: Talet på innleverte avhandlingar per år som ikkje er funne verdige til å forsvarast i 
offentlig disputas.  
 
Hovedfunn 
Dei viktigaste funna i undersøkinga er: 

1. Kandidatane brukar for lang tid frå opptak til innlevering. 
2. Det er for mange innleveringar som ikkje fører fram til disputas.  
3. Eksterne kandidatar sluttar i større grad enn interne, og dei som leverer brukar lenger tid.  
4. Det er liten samanhang mellom karakter høgare grad ved inntak og tid til innlevering. 
5. Det er ein tendens til at kandidatar som leverer artikkelsamling blir raskare ferdig enn dei 

som leverer monografi.  

Vedlegg 1: Oversikt over 8000-emner tilbydt siste år 
Doktogradsutvalet 
 

 Emnekode Dato og emnenamn Arrangør Fagansvarleg Kompetansenivå Eksamen* 
1 SOS-8001 25.-27.08.2005 

Systemteoriens 

anvendelse og 

anvendbarhet. 

ISO, NST Roar Hagen Professor  6 av 7 
bestått, 1 
ikkje møtt 

2 SOA-8003 6.-7.10.2005 

Etnografisk 

forskning, 

globalisering og 

modernitet 

ISA Hogne Øian Førsteamanuensis 2 av 3 
bestått, 1 
ikkje møtt 

3 SVF-8000, 
SVF-8001 

16.-18.11.2005 
Vitenskapsteori med 

etikk. 

Dr.U Willy 
Guneriussen 

Professor  

4 HIS-8003 21.-23.11.2005 
Reiselitteratur – 

fakta og fiksjon.  

IHI Einar-Arne 
Drivenes 

Førsteamanuensis 8 av 9 
bestått, 1 
ikkje møtt 

5 STV-8002 12.-16.12.2005 
International 

Politics / Security 

Studies. 

IST Gunhild 
Hoogensen.    
 

Førsteamanuensis 3 av 4 
bestått, 1 
ikkje møtt 

6 SVF-8000, 
SVF-8001, 
SVF-8020 

15.-17.03.2006 
Vitenskapsteori med 

etikk. 

Dr.U Petter Nafstad Professor SVF-8000 
= 20 av 20 
bestått 

7 REL-8002 31.5- 4.6.2006 
Religion og kulturelt 

minne 

IRV Peter Jackson Førsteamanuensis 3 av 6 
bestått, 3 
ikkje møtt 

8 SVF-8021 7.-9.06.2006 
Workshop arrangert 

av den fleirfaglege 

forskarskolen 

CEPIN 

CEPIN Willy 
Guneriussen 

Professor 10 av 10 
bestått 

9 SVF-8017 13.-15.06.2006 

Visual Ethnography, 

Theroy-building in 

the Social Sciences 

ISA / VKS Lisbet 
Holtedahl.  
 

Professor Resultat 
ikkje klart 

1
0 

SVF-8024, 
SVF-8025 

21.-23.06.2006 Fra 

bibel til hypertekst 
ISO, IPL, 
IRV, ISA 

Sissel H. 
Eriksen 

Førsteamanuensis Resultat 
ikkje klart 

1
1 

SVF-8022, 
SVF-8023 

26.-30.06.2006 
Global Coasts: 

Gender, fisheries 

and contemporary 

issues 

IPL, 
Kvinnforsk 

Siri Gerrard Førsteamanuensis SVF-8022 
= 2 av 2 
bestått. 
SVF-8023 
= 1 av 1 
bestått. 

 
* Eksamensresultat, ”ikkje møtt” betyr at student var eksamensmeldt men leverte ikkje paper. 
Det er ulike grunnar til dette, nokon har meldte seg opp utan å ha behov for studiepoenga, andre 
leverer ikkje pga. tidsproblem. Andre igjen har meldt seg opp til eksamen, men ikkje møtt verken 
på kurssamlinga eller levert paper. Alle kurs har 2 sensorar, 1 ekstern og 1 intern (som regel 
fagleg ansvarleg for kurset). 

Vedlegg 2: Oversikt over 8000-emner tilbydt siste år PhD-
utvalet i psykologi 
 

 Emnekode Dato og emnenamn Arrangør Fagansvarleg Kompetansenivå Eksamen 
1 PSY-8005 September 2005 

Regresjonsanalyse 
IPS/Phd-
utvalget 
for 
psykologi 

Dariush Arai-
Ardakani 

Førsteamanuensis 3 av 7 bestått. 
Etter 
kontinuasjon 
6 av 7 bestått 

2  November og 
desember 2005 

Moderne Test Teori 

IPS/Phd-
utvalget 
for 
psykologi 

Dariush Arai-
Ardakani 

Førsteamanuensis Sensur ikke 
avklart 

3 PSY-8006 Februar 2006 
Milepælsrapportering 

IPS/Phd-
utvalget 
for 
psykologi 

Magne Flaten Professor Alle besto 

4 PSY-8007 Mars 2006 
Formidlingskurs 

IPS/Phd-
utvalget 
for 
psykologi 

Magne Flaten Professor Alle besto 

Vedlegg 3: Tidsbruken frå innlevering til disputas 2005/2006 
 
 

 
 
 

 
 

 Tidsfristar IFI IFI IHI IHI IHI IHI IHI IPLU 

Frå innlevering av avhandling til oppnemning av 
bedømmingskomité 

4 veker 6 veker 1 veke  3 veker  7 veker  4 veker  18 veker  11 veker  12 veker  

Bedømming/ komitéarbeidet 12 veker 16 veker  18 veker  21 veker  22 veker  6 veker  13 veker  17 veker  32 veker  
Frå innlevering til bedømming føreligger 
 

16 veker 22 veker  19 veker  24 veker  29 veker  10 veker  31 veker  28 veker  44 veker  

Frå bedømming til disputas Min. 4 veker  16 veker 9 veker  24 veker  5 veker  8 veker  8 veker  14 veker  3 veker  
Tid frå innlevering til disputas 
 

 38 veker  28 veker  48 veker  34 veker  18 veker  39 veker  42 veker  47 veker  

Frå disputas til  
kreering 

 5 veker  5 veker  7 veker  9 veker  7 veker  2 veker  - 6 veker  

 Tidsfristar IPS IPS ISA ISO ISO ISO IST 

Frå innlevering av avhandling til oppnemning 
av bedømmingskomité 

4 veker 10 veker  1 veke 9 veker  5 veker  6 veker  2 veker  2 veker  

Bedømming/ komitéarbeidet 12 veker 11 veker 7 veker  5 veker  13 veker  7 veker  20 veker  5 veker  
Frå innlevering til bedømming føreligger 
 

16 veker 21 veker  8 veker  14 veker  18 veker  13 veker  22 veker  7 veker  

Frå bedømming til disputas Min. 4 veker  8 veker  4 veker 4 veker  11 veker  4 veker  4 veker  4 veker  
Tid frå innlevering til disputas 
 

 29 veker  15 veker 18 veker  29 veker  17 veker  26 veker  11 veker  

Frå disputas til  
kreering 

 4 veker  3 veker  8 veker  6 veker  8 veker  8 veker  2 veker  

